
Det er foreininga Gloppen Kammermusikkfestival som 

arrangerer Gloppen Musikkfest. Festivalen starta i 2003 

og har i følgje vedtektene som formål å skape eit aktivt 

kunst- og kulturmiljø på høgt kunstnarleg nivå i Gloppen 

og Nordfjord-regionen, men også for omliggande distrikt. 

Dette skal gjerast ved at det årleg blir arrangert ein 

festival der hovudvekta vert lagt på tilskipingar med 

utgangspunkt i klassisk musikk, med følgande 

presisering: a) Det skal vere rom for andre sjangrar og 

andre uttrykksformer og ulike former for seminar og 

meisterkurs. b) Minst eitt av festivalarrangementa skal 

vere retta mot born og unge. c) Gloppen Musikkfest skal 

søke samarbeid med andre institusjonar og arrangørar 

der dette vil vere naturleg. d) Gloppen Musikkfest skal 

også ha som mål å stå som arrangør, anten åleine eller 

i samarbeid med andre, for ulike kulturarrangement 

utanom festivalperioden. 

Festivalen har eit omfattande nettverk innafor den nor-

ske musikarmarknaden, og har på den måten lukkast i å 

trekke til seg utøvarar på internasjonalt nivå. Festivalen 

er i praksis med i eit ”nettverk” av arrangørar og artistar 

i heile Noreg; eit ”nettverk” som gjer det mogleg for eit 

lokalsamfunn i distriktet å få eit kulturtilbod som ikkje er 

dårlegare enn det som er i dei større byane. 

Festivalen har ei solid forankring i lokalmiljøet ved eit 

nært samarbeid med institusjonar som Gloppen kultur-

skule, Distriksmusikarane og Firda vidaregåande skule. 

Festivalen har også eit godt samarbeid med kommunen, 

særleg med tanke på utforminga av det nye kulturhuset 

i Gloppen: Trivselshagen. Gloppen Musikkfest har vore 

aktivt med på å utforme dei tekniske kravspesifikas-

jonane til konsertsalen i kulturhuset, og samarbeider 

med kommunen om ein stategi for å fylle konsertsalen 

med gode arrangementstilbod med stor sjangerbreidde 

og kunstnarleg høgt nivå. Gloppen Musikkfest vil inngå 

som eitt av dei framtidige hovedarrangementa i Triv-

selshagen.

Både kommunen og fylkeskommunen er inne som 

sentrale støttespelarar, og omtalar festivalen som eit av 

dei kulturelle høgdepunkta i fylket. Vidare har festiva-

len slått rot i regionen og har fått eit positivt omdømme 

som ein festival som satsar på klassisk musikk på høgt 

profesjonelt nivå. Festivalen har no fått to større sa-

marbeidspartnarar i Fylkesbanken Sogn og Fjordane og 

Sogn og Fjordane Energi.

<< Bilete på framsida: Frå konsert i Flyhangaren 
på Levaneset. Foto: Magnus Skrede.

Frå familieforestillinga “Chip og 
hunden” med songarar frå 
Griegakademiet, institutt for musikk. 
Foto: Magnus Skrede.

STYRET

Festivalen har eit styre på fem personar med lokal 

forankring. Desse er: Styreleiar Gudmar Eikenes (skules-

jef i Gloppen kommune), Ove Eide (forfattar og lektor ved 

Firda vidaregåande skule), Hanne Oftedal (Høgskule-

lærer ved HSF, musikar og musikkterapeut), Tone Skrede 

Søholt (lærar ved Sandane skule), Are Frode Søholt 

(prosjektkoordinator for Grieg 07 og dagleg leiar for 

Norsk Barokkorkester).

Styret sitt hovudansvar er å arbeide for å knytte til seg 

nye samarbeidspartnarar i fylket, både når det gjeld 

finansiering og innhald/arrangement knytta til festivalen. 

Styrearbeidet er ikkje honorert.

ADMINISTRASJON

Festivalens daglege leiar og sjef er Are Frode Søholt, og 

arbeidsoppgåvene inkluderer økonomistyring, budsjet-

tansvar, programmering av festivalen, marknadsføring 

(herunder også utforming av visuell identitet) og produk-

sjonsansvar. 

Hanne Oftedal var festivalens samarbeidssjef, og hadde 

ansvaret for å halde kontakten med lokale samar-

beidspartnarar. Vivian Alme var festivalens plansjef, og 

hadde ansvaret for å utforme og formidle festivalens 

produksjonsplaner til samtlege artistar. Tone Skrede 

Søholt var festivalens overnatting- og billettsjef, og 

hadde ansvaret for å organisere overnatting for kring 

100 tilreisande artistar. Bente Ellingvåg var festivalens 

matsjef, og hadde ansvaret for å organisere tre måltid 

kvar dag for alle artistane. Gaute Hoem var festivalen 

transportsjef, og sytte for at alle artistane vart henta 

og frakta dit dei skulle. Marit Bodsberg var festivalens 

sosialsjef, og hadde ansvaret for at alle artistane hadde 

det bra.

Festivalen kjøper reknskapstenester frå Ranveig Årskog 

i Økonor Gloppen.

ORKESTERSJEF

Solocellist i Kringkastingsorkesteret, Audun Sandvik, 

har sidan 2004 vore festivalens orkestersjef, og har hatt 

ansvaret for å sette saman eit festivalorkester. Audun 

Sandvik er også sentral i utarbeidinga av festivalens 

program.

FRIVILLIGE

Festivalen har stab av kring 35 frivillige som under 

festivalen hjelper til med transport, matlaging, inspisien-

tarbeid, rigging, billettsal, CD-sal, sal av drikkevarer og 

liknande. 

Festivalens orkestersjef, 
Audun Sandvik.

Tema for festivalem 2007 var ”Stemmer”, og vi inviterte 

musikarar og songarar som bruker stemma for å uttrykke 

noko som både er vakkert – men også noko som kanskje 

stikk djupare enn det vakre. Menneska har behov for – 

og rett – til å uttrykkje seg, og stemma er her eit instru-

ment. Det som kjenneteiknar årets artistar er at dei har 

noko på hjartet; dei har noko dei vil seie – eller syngje.

Opningskonserten var ei markering av at det i 2007 er 

100 år sidan Edvard Grieg døydde. Vi inviterte Noregs 

fremste profesjonelle kor, Det Norske Solistkor, til å 

halde ein konsert med utgangspunkt i det siste Grieg 

skreiv før han døydde, nemleg ”Salmene”. På konserten 

fekk vi også høyre ei urframføring av den norske kom-

ponisten Ola Gjeilo – eit verk for Det Norske Solistkor og 

Audun Sandvik på cello.

Ei av dei andre stemmene vi fekk høyre tilhøyrde 

folkesongaren Unni Løvlid. Men ho song likevel ikkje 

berre norsk tradisjonsmusikk, men framførte eit av 

musikkhistorias viktigaste verk, Pierrot Lunaire, av 

Arnold Schönberg. Kristin Asbjørnsen si sterke og 

kjenslevare, nesten hese stemme fekk vi høyre når ho 

tolka nordamerikanske spirituals, og unge stemmer frå 

Griegakademiet framførte ein kammeropera for heile 

familien! Seint laurdags kveld var det høve til å få med 

seg ein uformell konsert med høgdepunkt frå operalit-

teraturen.

Vi inviterte den legendariske songaren og dirigenten 

Peter Schreier, som blant anna har samarbeidd med 

kjente dirigentar som Herbert von Karajan, til å halde 

eit meisterkurs i korleis ein skal framføre musikken til 

Johann Sebastian Bach. Meisterkurset starta måndag 

6. august, og blei avslutta med ei storslått framføring av 

Johannespasjonen av Bach.

Stemmene vi fekk høyre under Gloppen Musikkfest 2007 

fortalde sterke historier; om kjærleik, galskap, lengt; om 

tru og håp. Det var stemmer som fortalde noko om livet. 

PUBLIKUM

Gloppen Musikkfest får stadig eit større publikum. I 2005 

hadde festivalen eit publikumstal på omlag 1000 og i 

2006 låg antalet på omlag 800. I 2007 hadde festivalen eit 

publikumsantal på 1600 fordelt på åtte konsertar: seks 

klassiske konsertar (80% av publikumsantallet), ein jazz-

konsert (14% av publikumsantallet) og ein familiekonsert 

(6% av publikumsantallet).

Kristin Asbjørnsen i Breim kyrkje.
Foto: Magnus Skrede.

ARTISTAR

Festivalen hadde i 2007 93 artistar/deltakarar ved dei offisielle arrangementa. 

25 av desse var knytta til Det Norske Solistkor og seks artistar tilhøyrde 

bandet til Kristin Asbjørnsen. 12 var aktive deltakarar på meisterkurset med 

Peter Schreier og ni var studentar ved Griegakademiet, institutt for musikk. 

Dei andre var musikarar handplukka til solistoppdrag, festivalkor 

og –orkester.

Anders Nilsson, fiolin  
Anna Carin Allande, lysdesign  
Anna Felija Kaijser, song  
Anne Cathrine Eiken, song  
Anne Krohn, song  
Are Frode Søholt, song  
Arne Søholt, arrangør  
Aslak Juva, fiolin  
Astrid Thorstensen, song  
Audun Halvorsen, fagott  
Audun Sandvik, cello  
Bjarne Magnus Jensen, fiolin  
Camilla Wiig Nygard, song  
Christian Mortensen, cello  
Christina Dimbodius, fiolin  
Daniel Óskar Danielsson, song  
Eli Stange Synnes, song  
Elin Katrine Torkildsen, fløyte  
Ellen Ugelvik, piano  
Erlend Grønbeck, piano  
Erlend Langhelle, song  
Eva Landro, song  
Gjertrud Pedersen, klarinett  
Grete Pedersen, dirigent  
Gunnhild Nordahl, bratsj  
Halvor Festervoll Melien, song  
Harald Bakkeby Moe, song  
Henri Eftevand, fiolin  
Henrik Sand Dagfinnrud, song  

Hilde Haraldsen Sveen, piano  
Hilde Hasselberg, song  
Hilde Veslemøy Hagen, song   
Hilderun Søholt, fotballtrenar
Håkon Jessen, bratsj  
Håkon Matti Skrede, song  
Ida Bryhn, bratsj  
Ida Kristine Hansen, fiolin  
Ingeborg Dalheim, song  
Ingrid Eriksen Hagen, cembalo/orgel  
Ingrid Vestvik Nilsen, fløyte  
Ingunn Olsen, song  
Ingvill Mjeldheim Holter, song   
Isabel Espelid, song  
Joakim Munkner, cello  
Jon Harthug, song  
Jorun Lovise Husan, song  
Jostein Ansnes, gitar/lapsteel,/vokal  
Kari Pavelich, fiolin  
Kjersti Strøm, obo/engelsk horn  
Kjetil Almenning, song  
Kristian Lindberg, piano  
Kristin Asbjørnsen, vokal  
Kristin Margrete Brækken, song
Kristin Mulders, song  
Lene Grenager, dirigent  
Lise Davidsen, song  
Live Maartman, song  
Luciano de Renzo fiolin  

Magne Skrede, song  
Maria Mohn-Iversen, song  
Maria Walla, fiolin  
Marit Bodsberg, song  
Marit Sehl, song  
Max Artved, obo  
Oddgeir Kjetilstad, song  
Olav Anton Thommessen, foredrag  
Olav Torget, gitar/vokal  
Olle Holmgren, song  
Osmund Haugen, song  
Otto Ose, fiolin  
Ove Eide, kursleiar  
Peder Arnt Kløvrud, song  
Peter Schreier, dirigent/kurshaldar  
Rikke Lina Johansen, song  
Rune Arnesen, perkusjon/vokal  
Signe Bakke, piano  
Sigynn Fossnes, fiolin/bratsj  
Silje Marie Aker Johnsen, song  
Solfrid Bjørkum, song  
Stig Henriksen, lyddesign  
Sunniva Lien Olsen, song  
Svein Kristiansen, kursleiar
Svein Korshamn, song  
Synnøve Nordvik, song  
Tanja Orning, cello  
Thomas Flodin, song  
Tore Kloster, song  
Tove Törngren, cello  
Unni Løvlid, song  
Wibeke Wetaas, song  
Wigdis Sæther, foredrag  
Øystein Lysne, song  
Åsne Kvamme, song  

MEISTERKURS MED PETER SCHREIER

Eit av hovudarrangementa under årets festival var eit 

meisterkurs med den internasjonalt kjente songaren og 

dirigenten Peter Schreier. Tittelen på meisterkurset var: 

”Solistpartia frå Johannespasjonen og andre ariar av 

Bach”, og fann stad på Firda vidaregåande skule og i 

Arbeidskyrkja på Sandane. Meisterkurset starta mandag 

6. august og vart avrunda med ei framføring av Johan-

nespasjonen av Bach i Vereide kyrkje søndag 12. august. 

Meisterkurset var svært vellukka, og tilbakemeldingane 

frå deltakarane har vore gode. Peter Schreier uttrykte 

at han satte pris på å vere tilstades under Gloppen 

Musikkfest, og var vel nøgd med framføringa av Johan-

nespasjonen.

Schreier har vore ein av dei leiande europeiske son-

garane innan lied-sjangeren, opera og kyrkjemusikk. 

Schreier har samarbeidd med ei rekkje framståande 

musikarar i sin karriere: Karl Richter, Nicolaus Harnon-

court, Herbert von Karajan, Claudio Abbado, Helmuth 

Rilling, Barbara Henricks og Dietrich Fischer-Dieskau. 

Han har gjort ei lang rekkje CD-innspelingar, både som 

songar og som dirigent, og han har særleg arbeidd 

mykje med framføringar av Johann Sebastian Bach 

sin musikk. Schreier er ein av dei fremste tolkarane av 

evangelistrolla i Bach sine pasjonar. 

Det var påmeldt 12 aktive deltakarar, men ein måtte 

trekke seg på grunn av sjukdom. Dei som var med som 

aktive var: Jon Harthug (bass), Kristin Mulders (mezzo), 

Åsne Kvamme (mezzo), Anna Felija Kaijser (mezzo), 

Kristin Magret Brækken (sopran), Synnøve Nordvik 

(sopran), Ingunn Olsen (sopran), Hilde Veslemøy Hagen 

(sopran), Håkon Matti Skrede (tenor) og Tore Kloster 

(tenor). I tillegg var det opp til 20 passive deltakarar 

innom meisterkurset. Dei aktive deltakarane fekk fordelt 

solistroller til framføringa av Johannespasjonen søndag 

12. august, og dei passive deltakarane utgjorde kjerna i 

festivalkoret.

Meisterkurset var eit samarbeid mellom Gloppen 

Musikkfest, Griegakademiet, institutt for musikk og Firda 

vidaregåande skule. Vidare fekk meisterkurset tilskot frå 

Goethe-instituttet og Den Tyske Ambassaden i Noreg til 

gjennomføring av meisterkurset og konserten.

SEMINAR: KUNSTEN SOM BEVEGER 

I samarbeid med Gloppen Musikkfest arrangerte Ove 

Eide og Svein Kristiansen eit seminar omkring temaet 

kunst og helse. Seminaret fann stad i kinosalen ved 

Gloppen ungdomskule, og tok sikte på å undersøkje 

samanhengen mellom helse og kultur. Kva er kunst? 

Korleis kan kunsten bevege, setje oss i rørsle? Kva betyr 

teater som aktivitet i helsesektoren? Slike og liknande 

spørsmål sto i sentrum for seminaret som tok opp 

utfordringar i det spennande fagfeltet ”kultur og helse” 

– med hovudtema: ”Kunsten som beveger”. Konserten 

”Pierrot Lunaire” fungerte som avslutning på seminaret.

Seminaret var ikkje ein del av festivalen sitt budsjett, 

men viser likevel ein viktig satsningsområde for festiva-

len: å skape arenaer og møteplasser kor kunstutrykk står 

sentral. I følge kursleiarane gjekk seminaret bra, og eit 

likande seminar blir planlagt for 2008.

Peter Schreier i aktivitet under meisterkurset.
Foto: Magnus Skrede.

KONSERTAR

Festivalen gjennomførte åtte konsertar.

9. august, kl. 19:30

Aulaen, Firda vidaregåande skule.

Opningskonsert med tittelen Grieg og Det Norske 

Solistkor.

Medverkande: Det Norske Solistkor, Grete Pedersen (dirigent), 

Unni Løvlid (song) og Audun Sandvik (cello). 

Musikk av Per Bolstad (arrangert av Arne Søholt), Johanm Se-

bastian Bach, Lasse Thoresen, Edvard Grieg, Jannis Xenakis, 

Toru Takemitsu og ei urframføring av verket Reconcilliation av 

Ola Gjeilo, bestilt av Musikk-Husets forlag. 

Ordførar Anders Ryssdal opna festivalen og direktør i Grieg 07, 

Ragna Sofie Grung Moe, innleia konserten. 

Publikum: 400. 

Konserten var støtta av Grieg 07.

10. august, kl. 19:00

Nordfjord Folkemuseum

Tittel: Pierrot Lunaire av Arnold Schönberg

Medverkande: Unni Løvlid (song), Lene Grenager (dirigent), 

Sigynn Fossnes (fiolin/bratsj), Elin Katrine Torkildsen (fløyte), 

Gjertrud Pedersen (klarinett), Tanja Orning (cello), Ellen Ugelvik 

(piano). 

Innleiing ved professor i komposisjon ved Norges 

Musikkhøgskole, Olav Anton Thommessen. 

Publikum: 95. 

Konserten var støtta av Fond for lyd og bilde.

10. august, kl. 22:00

Flyhangaren, Elvaneset

Tittel: Flyhangarkonsert

Medvirkande: Mannskvintett (Harald Bakkemy Moe, Kjetil 

Almenning, Oddgeir Kjetilstad, Halvor Festervoll Melien, 

Daniel Oskar Danielsson). 

Musikk av A. Sylva, Thommas Jennefelt, William Byrd, Edvard 

Grieg, Thomas Tallis og Carl Unander-Scharin. 

Publikum: 220.

11. august, kl. 14:00

Aulaen, Firda vidaregåande skule

Tittel: Chip og hunden 

Ein familieopera av Gian Carlo Menotti framført av 

musikkdramatikkstudentane ved Griegakademiet i Bergen. 

Medverkande: Rikke Lina Johansen, Sunniva Lien Olsen, 

Wibeke Wetaas, Isabel Espelid, Ingvill Mjeldheim Holter, Anne 

Cathrine Eiken, Erlend Grønbeck. 

Publikum: 100.

11. august, kl. 20:00

Breim kyrkje

Tittel: Kristin Asbjørnsen - Spirituals

Medverkande: Kristin Asbjørnsen (vokal), Olav Torget (gitar/

lapsteel/vokal), Rune Arnesen (perkusjon/vokal), Stig 

Henriksen (lyddesign), Anna Carin Allander (lysdesign). 

Lyd- og lysutstyr: Lydkjelleren, Ålesund. 

Publikum: 225.  

Konserten var støtta av Fond for utøvende kunstnere.

11. august, kl. 22:00

Kjellaren ved Gloppen Hotell

Tittel: Stand up opera! 

Songstudentar frå Griegakademiet, institutt for musikk og 

deltakarar på meisterkurset med Peter Schreier framførte ei 

rekkje kjende og kjære ariar frå operalitteraturen. 

Publikum: 100.

12. august, kl. 18:00

Vereide kyrkje

Tittel: Johannespasjonen av Johann Sebastian Bach

Medverkande: Peter Schreier (dirigent), solistar frå 

meisterkurset, samansatt orkester og kor. 

Publikum: 400. 

12. august, kl. 21:30

Kjellaren, Gloppen Hotell

Tittel: Kammerpub

Medverkande: Anders Nilsson (fiolin), Ida Bryhn (bratsj), Audun 

Sandvik (cello) og Kristian Lindberg (piano). 

Musikk av Wolfgang Amadeus Mozart og Gustav Mahler/

Alfred Schnittke. Publikum: 60.

SIDE 8

Fullsatt Vereide kyrkje ved 
framføringa av Johannes-
pasjonen av Bach under 
leiiing av Peter Schreier.
Foto: Magnus Skrede.

Lang kø til konserten med Kristin Asbjørnsen
Foto: Magnus Skrede.



HEKSENE 2008

Foreininga Gloppen Kammermusikkfestival bestilte i 

2006 ein barneopera av Marcus Paus. Operaen har fått 

tittelen “Heksene – en opera til skrekk og advarsel” og 

baserar seg på Roald Dahls bok “Heksene”. Det er far 

til Marcus, Ole Paus, som har skrive librettoen. Arbei-

det med å lage libretto og musikk begynte våren 2006, 

og våren 2007 var librettoen og det meste av musikken 

ferdig.  I august 2007 starta dei første fellesprøvene med 

solistane, og I oktober 2007 vart det gjennført ein full 

gjennomkøyring av operaen i lokala til Den Norske 

Opera i Oslo. Etter tilbakemeldingar frå dramaturg 

Gunnar Bergstrøm vart det så gjort nokre endringar i 

operaen. Operaen vart skriven ferdig før nyttår 2008, og 

er blitt ein opera i ei akt på omlag 75 minutt. 

Operaen er skriven for ni solistar og eit orkester på 

elleve musikarar. I løpet av 2007 vart det klart kven som 

skulle ha rollene: Silvia Moi (“Gutten”), Toril Eriksen 

(“Bestemora”), Tora Augestad (“Storheksa”), Trond 

Halbo (“Bruno”), Bård Bratlie (“Herr Jenkins”), Silje 

Marie Aker Johnsen (“fru Jenkins”), Camilla Wiig 

Nygård (“Heksehoff”), Ingvild Storhaug (“Heksehoff”), 

Jorun Lovise Husan (“Heksehoff”).

Per Kristian Skalstad har fått oppdraget med å vere 

dirigent, Johan Henrik Neergaard er operaens 

regissør, Gunnar Bergstrøm er dramaturg, Dorthe 

Henden Motzfeldt er scenograf og Anna Carin 

Allander er lysdesigner.

Operaen skal urframførast under Hardanger Musikkfest 

2008 og under Gloppen Musikkfest 2008.

ANDRE AKTIVITETAR: MUSICIANS UNITED

Festivalen samarbeide med Sandane Turn- og Idrett-

slag (STIL) om ein fotballkamp mellom STIL Old Boys og 

Musicians United (musikarane ved festivalen).  På STIL 

sine heimesider på internett kan ein lese:  ”Det vart eit 

svært underhaldande oppgjer då STIL Old Boys møtte 

Musicians United laurdag ettermiddag. Både spelarar og 

eit rikhaldig publikum sytte føre god stemning både på 

og rundt bana. Dei blåkledde vann ein fortent siger mot 

eit effektivt kunstnarlag, som hadde fordelen av å ha ein 

hærskare av innbyttarar.” STIL Old Boys vann 6-4. 

MEDIA

Gloppen Musikkfest er svært synleg i lokalmedia 

med ei rekkje heilsides omtaler både før, under og 

etter festivalen. For lokalavisa Firda Tidend er det eit 

klart val å støtte opp under festivalen sine arrangement. 

Festivalen fekk også stor føromtale og konsertmelding 

i BT i tillegg til at kulturredaktør J. H. Landro trakk fram 

Gloppen Musikkfest i ein artikkel om den profesjonelle 

kulturaktørar i distrikta: 

“HVA SKJER ikke på Sandane! Bak det beskjedne navnet 

Gloppen Musikkfest skjuler det seg ambisjoner og program-

mering som peker langt ut over lokalmiljøet. Der gir i disse 

dager den store, tyske tenoren Peter Schreier masterclass. Og 

søndag kveld dirigerer han orkester, kor og solister i Johannes-

pasjonen av Bach i Vereide kyrkje.

SIDE 9 SIDE 10

Til overmål har de driftige arrangørene bestilt en opera basert 

på Roald Dahls «Heksene», med musikk av Marcus Paus og 

tekster av Ole Paus. Den skal urfremføres neste år. (...) 

NOE AV DET FLOTTESTE ved det som skjer rundt i distriktet, 

er hvor stort og djervt folk tenker. Her er det ikke snakk om 

å samle inn penger via bingo eller loddsalg. Ei heller å sitte 

og vente på at en eller annen kulturentreprenør utenfra skal 

innfinne seg. Nei, det stoles på egne krefter, egne penger 

og egen innsats. Da viser det seg også ofte at kompetansen 

befinner seg mye nærmere enn en kanskje hadde tenkt.”

Avisutklipp frå 
Bergens Tidende



Sandane, 10. mars 2008

________________		   	 __________________	       		  ____________________

Gudmar Eikenes				    Hanne Oftedal		       		  Ove Eide
Styreleder				    Styremedlem		       		  Styremedlem

		  __________________			   ________________		    

		  Tone Skrede Søholt			   Are Frode Søholt
		  Styremedlem				    Styremedlem / styret sin sekretær		      

ØKONOMI

Omsetjinga for Foreininga Gloppen Kammermusikk-

festival var i 2007 på over 600.000 kroner. Dette er ei 

nesten ei dobling i omsetjing frå 2006. Årsresultatet 

er på kr. 18 417, og blir overført til eigenkapitalen til 

festivalen.

NØKKELTALL

			                         2007	 2006

Billettinntekter m.m. 	                  135 158	 64 260

Sponsor- og annonseinntekter	  173 750 	 29 500

Tilskot 				     302 933 	 230 200

Andre inntekter		                       3 300 	 0

Eigenandel deltakarar 	                      9 600 	 0

Sum inntekter 			    624 741 	 323 960

Honorar, artistar 		                   206 728 	 121 011

Reise  				     150 184 	   78 327

Kost og losji 			      58 371 	  47 518

Marknadsføring 			      52 129 	 23 802

Andre festivalkostnader 		     90 600 	 35 590

Driftskostnader 			      50 391 	 12 979

Sum kostnader			   608 402 	 319 227

Eigendelar          

Forskotsbetalte kostnader  	   58 017 	 18 013  

Forskotsinnbetalte inntekter     	  -35 000 		

0  

Bank/kasse 			     14 850	  -2 439  

Bank/"Heksene" 		                     90 927	  91 957  

Sum eigendelar  			   128 794 	 107 531  

      

Eigenkapital og gjeld   

Eigenkapital  			       4 886 	 2 311  

Årsresultat 			     18 417	  2 575  

Forskot frå kundar	                  100 000	  100 000  

Kortsiktig gjeld			        5 190 	    2 675  

Sum eigedelar og gjeld		   128 494	  107 561

Det er ikkje utbetalt løn eller anna honorar til 

administrativt personell i 2007. 

Inntektsgrunnlaget for 2007 kan settast opp prosentvis 

slik:

Salgsinntekter 		  135 158 	  22 %  

Norsk kulturråd		  100 000	  16 %

Sogn og fj. fylke 		    78 000 	  12 %  

Gloppen kommune 	   70 000 	  11 %  

Sparebanken Sogn og fj. 	   70 000 	  11 %  

Sogn og fj. Energiverk 	   70 000	  11 %  

Andre inntekter 		  101 583 	  16 %  

Sum			   624 741	 100%

      

Vi fekk inn omlag 50 000 kroner meir i billettinntekter enn 

budsjettert. 10 000 av desse brukte vi til å auke nokre 

av dei lågaste artisthonorara i 2007 og omlag 40 000 er 

brukt til produksjon av ”Heksene – en opera til skrekk 

og advarsel” som skal framførast i 2008. At årsresultatet 

likevel er på 18 417 i overskot skuldast mindre kostnader 

knytta til kost og losji enn budsjettert. 

Den største utgiftsposten, i tillegg til honorar, er reise-

kostnadane. Vi hadde i år over 100 tilreisande artistar/

deltakarar, og dei fleste reiser til Sandane med fly. 

Utgifter til overnatting er svært låge fordi det ikkje er 

hotellkapasitet på Sandane for å ta i mot så mange (vi 

fekk 10 rom i fem dagar). Det vart difor ordna med lån av 

tomme hyblar i Sandane sentrum. Tilsaman hadde vi 230 

liggedøgn utanom hotelldøgn. Dersom vi skulle ha betalt 

for dette på hotell, ville vi fått ekstra utgifter på heile 

184.000,- kroner.

Festivalen har ei rekkje lokale annonsørar som bidrar 

både som leverandørar av mat, blomar og liknande, og 

med meir tradisjonell annonsekjøp.

Vi hadde ein frivillig stab som hjalp til med å lage mat, 

rigge til konsertlokala, selgje billettar og CD-ar, transport 

og liknande på omlag 30 personar. Kostnadsverdien av 

festivalen er difor langt over 600.000 kroner.

Festivalen har gode rutiner for økonomistyring. Dagleg 

leiar sørger for økonomistyringa og har ein tett dialog 

med styret om prognoser og framdrift. Rekneskapste-

nestene vert kjøpt av det autoriserte reknskapsførings-

selskapet Økonor Gloppen ved Ranveig Årskog.



Gloppen Musikkfest takker sine samarbeidspartnarar:

HOVEDSPONSORAR

Sparebanken Sogn og Fjordane
Sogn og Fjordane Energi

HOVEDTILSKOTSYTARAR

Gloppen kommune
Sogn og Fjordane fylkeskommune

Norsk kulturråd

ANDRE SAMARBEIDSPARTNARAR

Asplan Viak Internet  
Den tyske ambassaden i Norge  

Det Norske Solistkor  
Firda vidaregåande skule  

Fjæra Bluesklubb  
Fond for lyd og bilde  

Fond for utøvende kunstnere  
Frydenbø bilsenter  

Gloppen Hotell  
Gloppen kulturskule  

Goethe-instituttet  
Grieg 07  

Griegakademiet, institutt for musikk  
Lydkjelleren, Ålesund  
Musikk-Husets Forlag  

Nordfjord folkemuseum  
Olav K. Henden  

Sandane Psykologisenter  
Sandane Turn- og Idrettslag  

Skinlo & co  
Vereide kyrkje  

Økonor Gloppen  
... og vårt entusiastiske og voksande publikum! 

